
ABSTRAK 

 

Kajian ini bertujuan untuk membangun dan menguji modul pengajaran dan pembelajaran 

kursus Bahasa Melayu Elektif (KBME) yang digunakan di Universiti Thaksin, Thailand. 

Model ASSURE (Analiyze learners, State objective, Select instructional method, media and 

materials, Utilize media and materials, Require learner participation and Evaluate and 

revise) digunakan bagi pembangunan model, manakala pendekatan pengajaran bahasa 

secara kontekstual (Contexualized Language Instruction: CLI) digunakan untuk 

merancang aktiviti dalam setiap modul. Kajian ini dibahagikan kepada tiga fasa, iaitu Fasa 

1: Analisis keperluan, Fasa 2: Reka bentuk dan pembangunan modul, dan Fasa 3: Dua 

orang pakar, empat orang pensyarah dan lima orang pelajar dilibatkan dalam fasa 2. 

Seramai 40 orang pelajar dan seorang pensyarah dilibatkan dalam fasa 3. Ujian Penguasaan 

Bahasa Melayu (UPBM), Borang Penilaian Modul (BPM), komen bersemuka, dan 

protokol temu bual digunakan sebagai instrumen kajian Dapatan kajian mendapati bahawa 

tahap penguasaaan bahasa Melayu pelajar-pelajar KBME berada pada tahap lemah 

(51.74%). Dapatan juga mendapati bahawa aspek penguasaan lisan, latih tubi, bahan bantu 

mengajar, persekitaran pengguna bahasa dan peranan penutur jati perlu diberi penekanan 

dalam pembangunan modul. Dapatan kajian turut menunjukkan bahawa skor penilaian 

modul oleh pakar dan pensyarah berada pada tahap baik (min 4.16). Pakar dan pensyarah 

turut menyarankan agar modul ini ditambah baik, khususnya daripada aspek persembahan 

dan kandungan. Dapatan kajian lapangan pula menunjukkan bahawa modul KBME ini 

boleh dilaksanakan dengan sedikit pengubahsuaian. Kesimpulannya, modul KBME dapat 

dilaksanakan secara berkesan serta meningkatkan minat pelajar. Implikasi kajian, modul 

KBME dapat memberi kesan positif terhadap proses PdP Bahasa Melayu sebagai bahasa 

asing.  

THE DEVELOPMENT OF LEARNING AND TEACHING MODULE FOR MALAY 

LANGUAGE ELECTIVE COURSE 

 

ABSTRACT  

 

 

The study aims to develop and test the teaching and learning modules (TAL) of Elective 

Malay Language Courses (EMLC) was used at Thaksin University, Thailand. ASSURE 

model (ASSURE (Analiyze learners, State objective, Select instructional method, media 

and materials, Utilize media and materials, Require learner participation and Evaluate and 

revise) are used for module development, while contextualized Language Instruction (CLI) 

is used for plan activities in each module. This study is divided into three phase, ie Phase 

1: Requirement analysis, Phase 2: Design and development module, and Phase 3: 

Implementation and evaluation module. Respondents, 160 students involved in phase 1. 

Two experts, four lecturers and five students were involved in phase 2. 40 students and a 

lecturer involved in phase 3. The Malay Language Proficiency Test (MLPT), Module 

Assessment Form (MAF), face-to-face comments, and interview protocols are used a 

research instruments. The findings show that the level of mastery of Malay language of 

EMLC students is weak (51.74%). The findings also found that oral control, drill exercises, 

teaching aids, language user environments and the role of the native speaker should be 

emphasized in the development of the module. It also shows that the secore of the module 

evaluation by experts and lecturers is good level (mean 4.16). Experts, and lecturer 

respondents also suggested that this module be improved, particularly in terms of 

presentation and content. The findings of the field study show that the EMLC module can 

be implemented with minimal modification. In conclusion, EMLC module can be 

implemented effectively and to increase students' interest. The implicationof the study, the 

EMLC module can have a positive impact on TAL Malay language as a foreign language. 

PENDAHULUAN 

 

 

 

 

 Pengenalan 

 

Bahasa merupakan media untuk manusia menyampaikan buah fikiran, perasaan, dan 

hajat antara satu sama lain. Bahasa juga merupakan elemen yang penting dalam 

memajukan negara kerana bahasa berperanan sebagai alat untuk berkomunikasi, 

menyampaikan maklumat, pertukaran buah fikiran, menggerakkan aktiviti dan 

sebagainya. Tanpa bahasa, seseorang individu tersebut tidak dapat menjalankan 

kehidupan sehariannya dengan sempurna. Tegasnya, bahasa adalah sangat penting 

dalam membina diri, masyarakat dan negara. 

 

Sementara itu, bahasa asing merupakan media komunikasi penting yang dapat 

memenuhi keperluan perkembangan zaman. Hal ini demikian kerana individu yang 

menguasai bahasa asing akan mendapat perhatian yang lebih. Bahkan, boleh dikatakan 

sebahagian daripada kejayaan manusia datang daripada penguasaan bahasa asing selain 

daripada kemahiran lain. Oleh itu, kepentingan bahasa asing atau bahasa yang kedua 

dalam era ini tidak dapat dinafikan. Zamri Mahamod (2007) menjelaskan bahawa 

mengetahui dan menguasai bahasa kedua akan memberikan beberapa kelebihan kepada 

seseorang termasuklah dari segi mendapat peluang pekerjaan, peluang pendidikan, dan 

pengembangan serta peluasan kefahaman tentang tamadun bangsa-bangsa lain. 

Penggunaan satu bahasa (bahasa ibunda) sahaja tidak dapat memberi peluang yang 

besar dalam dunia yang moden ini. Dengan demikian, bahasa asing dapat dikatakan 

mampu mempengaruhi kehidupan seseorang, terutama pada zaman serba moden ini.  

 

Di samping itu, kedudukan bahasa asing sendiri dapat memajukan negara kerana 

penggunan bahasa tersebut mempunyai hubungan rapat dengan pembangunan ekonomi 

negara. Bahasa asing juga cukup merangsangkan, malah dapat memberi banyak 

sumbangan dalam bidang ilmu untuk perkembangan masyarakat.  

 

Di Thailand, pendidikan bahasa asing telah mendapat perhatian penting dan 

dijadikan suatu kebijakan (polisi) dalam pendidikan bahasa oleh Kerajaan. Methawee 

Yudphongchada (2007) menyatakan bahawa pelaksanaan pendidikan bahasa asing 

sebagai  suatu polisi dalam pendidikan bahasa di Thailand telah bermula pada zaman 

Sukhothai. Beliau juga menjelaskan bahawa bahasa-bahasa asing yang diajarkan pada 

zaman tersebut adalah bahasa Pali, Sanskrit, Khamer, Mandarin, Arab Inggeris dan 

Perancis. Manakala bahasa Melayu mula diperkenalkan pada zaman King Rama 5. 

Kenyataan ini membuktikan bahawa proses pengajaran dan pembelajaran bahasa 

Melayu bukan perkara yang baharu diterapkan di Thailand. Kajian Muhammad Saiful 

Haq Hussin (2014) dan Ab Razak Ab Karim dan  Muhammad Saiful Haq Hussin (2011) 

menyatakan bahawa penguasaan bahasa dalam kalangan pelajar Thai tidak begitu 

memuaskan.  

 

Hal yang sama turut berlaku pula terhadap proses pengajaran dan pembelajaran 

bahasa Melayu sebagai  bahasa kedua atau bahasa asing di Thailand. Menurut Rattiya 

Salaeh (2012), antara penyebab ketidakkeberkesanan dalam proses pengajaran dan 

pembelajaran bahasa Melayu, melibatkan unsur-unsur (i) kurikulum, (ii) proses 

pembelajaran, (iii) bahan pengajaran, (iv) pengukuran dan penilaian, dan (v) guru. 

Berdasarkan kajian Rattiya tersebut, pelbagai kekangan timbul dan perlu diselesaikan 

melalui proses  pengajaran dan pembelajaran.  

 

 Sementara itu, Pareeda Hayeeteh (2010) mendapati bahawa masalah yang 

paling kerap berlaku ialah dalam proses pengajaran bahasa, iaitu sebanyak 89 peratus. 

Dapatan kajian ini juga menyatakan bahawa trend pengajaran bahasa perlu memberi 

tumpuan pada pengalaman pelajar, manakala guru memainkan peranan sebagai  

fasilitator sahaja.  

 

Sehubungan dengan perkara tersebut, penggunaan modul pengajaran dan 

pembelajaran bahasa adalah satu cara untuk membolehkan proses pembelajaran 

seorang pelajar itu lebih berkesan. Menurut Sidek Mohd Noah dan Jamaludin Ahmad 

(2005), modul adalah satu unit pengajaran dan pembelajaran yang membincangkan 

sesuatu tajuk tertentu secara sistematik dan berurutan bagi memudahkan pelajar untuk 

belajar secara bersendirian supaya dapat menguasai sesuatu  unit pembelajaran dengan 

mudah dan tepat. Dengan demikian pembangunan modul tersebut adalah penting untuk 

menangani masalah pengajaran dan pembelajaran bahasa Melayu di Thailand.  

